
PERMBLEDHIJE

Kontributi i dijetarit e poliglotit Shaban Demiraj né shkencén e gjuhésisé shqiptare ka hyré né fondin e arté té
kulturés kombétare shqiptare, si njé nga studiuesit mé té médhenj e me kontribut té veganté si né fushén e
studimeve albanologjike, ashtu dhe né ato ballkanistike, duke mbajtur autorésiné e njé vargu veprash shkencore.
Mbi té gjitha jané té réndésishme veprat: Morfologjia e gjuhés sé sotme shqipe (1961), Céshtje té sistemit eméror té
gjuhés shgipe (1972), Prejardhja e shqgiptaréve nén dritén e déshmive té gjuhés shqipe (1999), Epiri, pellazgét,
etruskét, mesapét dhe shqiptarét (2008). Ndihmesén e akademik Shaban Deiraj pér standardizimin e shqipes né kété
studim e shohim né dy drejtime kryesore, njésoj té réndésishme: punén gé ai béri me mjetet kodifikuese té
standardizimit té shqipes; dhe aktivitetin qé zhvilloi né kumtesa e referate, té lexuar né konferenca shkencore pér
standartizimin e gjuhés shqipe e pérsosjen e métejshme té normave té saj.

Fjalét gelés: kontribut, gjuhési, studime, dialektologji, standardizim.

SUMMARY

The contribution of the scientist and polyglot Shaban Demiraj in the Albanian linguistic field has become part of the
golden fund of the Albanian national culture. He is one of the greatest scholars with a special contribution, to the
Albanian studies in general and in Balkan studies in particular. | would like to mention few of his most influential
scientific works like: "Morphology of today's Albanian language" 1961; “Nominal system issue of the Albanian
language” 1972; “The origin of Albanians in the light of Albanian language evidence” 1999; or recently “Epirus,
Pelasgians, Etruscans, Mesap and Albanians ""2008 and many other works. We find the assistance of Shaban
Demiraj on the standardization of Albanian language in two main directions, equally important: primarily with the
work he did with codification tools of standardizing the Albanian language and secondly the activity developed in
the papers and reports read at scientific meetings to standardize the Albanian language and further perfection of it

Shaban Demiraj éshté njé figuré e vecanté e
albanologjise dhe e shkencés gjuhésore
shqiptare. Vepra e tij déshmon pér njé perso-
nalitet shkencor me erudicion té rrallg, i cili ka
zéné njé vend té nderuar né shkencén toné
gjuhésore krahas emrave té tjeré té mirénjohur

Cabej, Mahir Domi, Selman Riza, Idriz Ajeti,
Martin Camaj. Kontributet e tij shkencore jané té
shumanshme, por ai shquhet vecanérisht né
fushén e gramatikés sé shqgipes sé sotme dhe né
gjuhésiné historike.

Pati fatin té ishte student i emrave té médhenj si:
A. Xhuvani, K. Cipo, E. Cabej, té cilét patén ndikim
vendimtar né té ardhmen e tij si studiues. Prej
tyre ai do té pérfitonte jo vetém dijet shkencore
albanologjike né nivelin mé té larté té kohés, por
edhe metodén e arsyetimit e té kérkimit
shkencor té pavarur, ményrén e véshtrimit e té
trajtimit té dukurive gjuhésore, si dhe etikén e
intelektualit, gé e ¢mon dinjitetin njerézor si vleré
morale themelore.

Hartues tekstesh themelore pér shkollén e larté

Jeta dhe vepra e prof. Sh. Demirajt flet pér njé
dashuri té veganté ndaj gjuhés shgipe, ndaj
gjuhéve e gjuhésisé né pérgjithési, pér pasionin,
durimin e kémbénguljen shembullore né rrugén e
kérkuesit e té shkencétarit té palodhur dhe té
mésuesit té brezave.

Falé punés kémbéngulése e sistematike ky dijetar
i madh ka dhéné njé mal me vepra té vyera e me
réndési themelore né shumé fusha: né
gramatikén e gjuhés sé sotme shqgipe, né
historiné e gjuhés letrare, né studimet arbéreshe,
né ballkanologji, né arsimin kombétar.

Duke i véshtruar me vémendje interesin dhe
pasionin e tij pér té vjelé t& dhéna me vleré pér
studime gjuhésore dhe historike, vérejmé se
Shaban Demiraj studimet e veta shkencore i
shtrin né disa disiplina té shkencave filologjike. Si
rezultat i hulumtimeve sistematike qé ka béré pér
autorét arbéreshé té Italisé dhe pér autorét e Rili-
ndjes té shekullit XIX botoi dispensén Historia e
gjuhés sé shkruar shqipe, e cila, pér nga vlerat gé
mbartte, pati njé réndési té dyfishté, nga njéra
ané ishte njé ndér veprat e rralla e me mjaft
réndési pér shkencat albanologjike né fushén e
historisé sé gjuhés sé shkruar pér periudhén
kohore té shek. XIX dhe, né anén tjetér, sepse pa-
suronte formimin universitar té studentéve me
njé léndé té re shumé té nevojshme.

Né vitet e para té veprimtarisé sé vet si profesor
né Institutin e Larté Pedagogjik, Sh. Demiraj edhe
pér nevoja té studentéve hartoi njé dispensé té
Fonetikés dhe té leksikologjisé sé gjuhés shqipe.
Duke zhvilluar léndén e morfologjisé sé shgipes
sé sotme né Fakultetin e Histori-Filologjisg, ai
botoi tekstin universitar té saj me bazé té forté

shkencore. Kjo vepér pér nga vlerat dhe
mbéshtetja shkencore shénon nivelin mé té larté
té pérpunimit té gjeratéhershém té kategorive
gramatikore dhe té normés letrare né fushén e
morfologjisé sé gjuhés shqgipe. Vepra mbéshtetet
mbi vézhgime té pasura té autorit nga gjuha e fol-
klorit dhe e letérsisé shqipe.

Krahas tekstit Morfologjia e gjuhés sé sotme
shgipe (1960), Shaban Demiraj botoi vijimiisht né
revistén Studime filologjike njé varg artikujsh e
punimesh nga fusha e gramatikés sé gjuhés
shqgipe: pér sistemin eméror (gjininé asnjanése,
emrat ambigjené, shumésin e emrave, kategorité
e shquarsisé) dhe pér sistemin foljor (zgjedhimin
e foljeve, kuptimet e kohéve té ményrés déftore,
habitore, diatezat e foljeve). Ato do té shérbejné
si guré themeli pér veprén kolektive Gramatika e
gjuhés shqgipe (1976, 1995) té Akademisé té Shke-
ncave té Shqipérisé, né té cilén prof. Demiraj ésh-
té redaktor i véll. Il, “Morfologjia”.

Studimet né fushén e gramatikés historike té
shqipes

Shaban Demiraj ka béré studime té vlefshme
edhe né fushé té gramatikés historike té gjuhés
shgipe. Né vitet 1973-1976 botoi tekstin
Morfologjia historike e gjuhés shqgipe né dy pjesé,
gé shénon njé hap té ri pérpara né kété fushé né
krahasim me tekstet e méparshme té hartuara
nga prof. Mahir Domi e prof. Idriz Ajeti. Mé 1986
botoi veprén e véllimshme Gramatiké historike e
gjuhés shqgipe (1166 fage), qé éshté né thelb njé
enciklopedi e vérteté e evolucionit té strukturés
gramatikore té gjuhés shqgipe. Vepra éshté
parashtrim analitik i arritjeve té tij né kété fushé,
ku jané shpalosur jo vetém dijet e tij té gjera pér
punén e kryer nga paraardhésit, por edhe ide e
teza origjinale me argumentim té gqéndrueshém.
Kjo gramatiké éshté njé vepér monumentale e
fondit té arté té literaturés soné gjuhésore. Njé
version i shkurtuar i saj éshté botuar gjermanisht
nga Akademia e Shkencave e Vjenés (1993) dhe
éshté béré njé libér konsultimi pér albanologét
dhe studiuesit e shqgipes né vende té ndryshme té
botés.

Njé vépér tjetér themelore e prof. Sh. Demirajt
éshté Gjuha shqipe dhe historia e saj (1988), e

cila pérbén njé sintezé té rrugés historike té
zhvillimit té gjuhés shqipe gé nga periudha
indoeuropiane e saj deri né ditét tona. Né kété
vepér trajtohn ¢éshtje té tilla, si vendi i shqgipes
né rrethin e gjuhéve indoeuropiane, tiparet e
shgipes si gjuhé ballkanike, karakteristikat
themelore té strukturés gramatikore té shqipes,
prejardhja e shqgipes, marrédhéniet e shqgipes me
gjuhét fginje, ndarja dialektore e shqipes dhe
|évrimi i saj.

Demiraj ka botuar edhe njé numér artikujsh té
posagém pér studiues té vecanté té gjuhés
shqipe, si pér Sami Frashérin, Gjergj Fishtén,
Aleksandér Xhuvanin, Mahir Domin, Selman
Rizén, Franc Mikloshicin, Norbert Joklin, por mbi
té gjitha pér mésuesin e tij, prof. E. Cabejné,
botoi njé studim té ploté monografik. Ndérkaq né
vitin 1978, Demiraj bashké me historianin Kristaq
Prifti, botuan monografiné Kongresi i Manastirit
ngjarje me réndési né [évizien kombétare
shgiptare, gé éshté ribotuar e plotésuar dhe e
zgjeruar mé 2004.

Kumtesa e referate

Njé kontribut té madh ka dhéné prof. Sh. Demiraj
me kumtesat e referatet né tribuna shkencore
kombétare, ballkanike e ndérkombétare. Ai ka
marré pjesé né shumé veprimtari shkencore té
organizuara né Shqipéri, né Kosové, né
Magedoni, te Arbéreshét e Italiseé dhe né
kongrese té studimeve ballkanike.

Né Kongresin e Drejtéshkrimit té Gjuhés Shqipe
(1972) Shaban Demiraj né kumtesén e vet e vinte
theksin mbi domosdoshmériné pér kodifikimin
pérfundimtar té rregullave té drejtshkrimit té
shqgipes, duke i konsideruar té domosdoshme
edhe fushat e veprimit té parimeve té tjera, té
cilat ndihmonin parimin themelor (parimin fone-
tik), sidomos sa i pérket parimit morfologjik, pér
t'i ruajtur sa mé té plota trajtat e fjaléve dhe
morfemat e tyre.

Studimi i dialekteve té shqipes dhe i té folmeve
té Arbéreshéve té Italisé

Shaban Demiraj edhe pse nuk éshté marré
drejtpérdrejt me studimin e dialekteve té
shqipes, u éshté gasur e referuar dendur té

dhénave té dialekteve té shqgipes, sepse ato jané
njé burim me vleré si pér gjuhén e sotme, ashtu
edhe pér gramatikén e fonetikén historike. Né
ményré té vecanté, ai u éshté referuar té
dhénave té té folmeve arbéreshe té lItalisé e té
Greqisé, si dhe gjuhés sé disa prej autoréve mé té
njohur té letérsisé arbéreshe, sidomos veprés sé
Jul Varibobés Gjella e Shén Mérisé virgjér dhe té
Gavril Darés sé Ri Kénga e sprasme e Balés.

Lidhur me té folmet arbéreshe ai véren se “ato
ruajné ende disa tipare té shqipes a arbérishtes sé
kohés sé mesme, gé me kalimin e kohés ose jané
zhdukur fare né té folmet e Shqipérisé ose jané
ruajtur  pjesérisht ~né ndonjé  néndialekt
konservator, si¢ éshté camérishtja/.../ jané ruajtur
njé numér fjalésh té vjetra, qé né té folmet e Shqi-
périsé ose jané zhdukur fare, ose hasen aty-kétu
né ndonjé té folme anésore.” Né fushén e leksikut
dallon arkaizma leksikoré si: delmer, pérderés,
gjegj, m’u ndot “m’u duk” etj. dhe arkaizma kup-
timoré: gjellé, "boté” = dhe, "toké”, ndélkonj =
“kuptoj”, cel = ”ndez”, conj = “gjej”. Si tipare
arkaike né sistemin fonetik té tyre rendit: 1)
Ruajtjen e grupeve té bashkétingélloreve ki, gl né
disa té folme, si p.sh. né ato té Sicilis€; 2) Ruajtjen
e tingullit I né fjalé si bilé, golé. Ndérsa pér sa u
takon formave gramatikore pérmend rrjedhoren
e shquar shumés me mbaresén -shit: turgéshit;
apo té ashtuquajturén rasé vendore: ndé dhet,
ndé kamaret. Véren si karakteristiké sintaksore té
pérdorurit e rasés rrjedhore pa parafjalé mé
shumé se né shqgipen e sotme (u ngre Kostantini
varrit; Vashén e dua t’Arbéreshé gluhje e zakoné-
shi).

Né kohén kur u shkrua teksti i Shaban Demiraj
Historia e gjuhés sé shkruar shgipe, nuk ishin
kryer ende shumé nga ato kérkime e studime qé
do té merrnin mé voné studiuesit arbéreshé e
shqiptaré, si dhe albanologé té huaj, nuk ishin
kryer ende gjithé ato hulumtime né terren nga
dialektologé arbéreshé e shqgiptaré. Prandaj vlera
e kétij teksti del edhe mé e madhe, po té shihet
lidhur me kohén kur u hartua.

Studimi krahasues i shqgipes né kontekst
ballkanik

Dihet se gjuhét qé fliten né Ballkan, veganérisht
shqipja, rumanishtja e arumanishtja,
bullgarishtja, magedonishtja, greqishtja, pérveg
tipareve té pérbashkéta indoeuropiane, kané
edhe disa tipare karakteristike gé jané zhvilluar
né mjedisin ballkanik. Kéto tipare kané térhequr
vémendjen e studiuesve dhe me kohé u krijua
edhe njé drejtim i ri studimesh gé u quajt gjuhési
ballkanike. Né kété kuadér edhe interesimi i
studiuesve shqiptaré nuk ka munguar. Figura té
njohura té gjuhésisé soné, si Dh. Kamarda, Gj.
Pekmezi, A. Xhuvani, E. Cabej, M. Domi, I. Ajeti
etj. kané sjellé heré pas here kontribute me vleré
né kété fushé. Por Sh. Demiraj éshté i pari qé bo-
toi njé vepér sintetike Gjuhésia ballkanike (1994),
duke e véshtruar kété drejtim studimesh sidomos
nga pozitat e shqipes. Te kjo vepér ai arriti pas njé
vargu ndihmesash té vecganta sidomos népér
konferenca ndérkombétare, ku ka trajtuar ¢éshtje
té sistemit té nyjave né shqipe krahasuar me ru-
manishten, vendin e pércaktoréve né pérqasje
me gjuhét romane, dukuri té ndryshme gjuhésore
ballkanike né shqipe dhe bashképérkime morfo-
sintaksore midis shqgipes dhe rumanishtes etj.

Etnogjeneza e shqiptaréve

Njé kontribut té vyer prof. Shaban Demiraj ka
dhéné edhe lidhur me etnogjenezén e
shqiptaréve, me burimin e gjuhés shqgipe, me
lidhjet e saj me gjuhét e tjera fginje. Po vecojmé
ndihmesén e tij né argumentimin e autoktonisé
sé shgiptaréve pérmes analizés gjuhésore té
emrave té vendeve dhe emrave vetjaké té kohés
ilire. Me forcén e faktit dhe mprehtésiné e
argumentit e té analizés ai ka dhéné ndihmesé té
vyer e té pazévendésueshme pér etnogjenezén e
shqiptaréve pérmes onomastikés dhe topono-
mastikés. Kéto g¢éshtje i ka trajtuar né artikuj e
vepra té ndryshme té tij, por u ka kushtuar vitet e
fundit edhe njé vepér sintetike Epiri, Pellazgét,
Etruskét dhe Shqiptarét (2008).

Puna e Prof. Sh. Demirajt ka sjellé pérforcimin e
argumentimeve se shqiptarét jané autoktoné né
trojet ku jetojné sot, jané pasardhés té fiseve ilire
gé kané banuar né to. Ai ka theksuar se pa njé

bashképunim ndérdisiplinor, éshté e pamundur
gé ¢éshtje si origjina e popullit shqiptar, koha dhe
vendi i formimit té tij, t& sqgarohen né ményré sa
mé té argumentuar, ndaj, né punimet e veta
profesori ka  gérshetuar me  mjeshtéri,
profesionalizém dhe me frytshméri té larté
studimet gjuhésore e krahasuese me té dhénat
historike, etnografike, gjeografike, arkeologjike.

Pérfundim

Akademik Sh. Demiraj éshté personalitet i ku-
lturés dhe shkencés soné, me njé jeté té téré té
mbushur me studim, me kérkim, me krijimtari
mbi baza té géndrueshme shkencore, duke na
béré té ndihemi krenaré me veprén e tij.

Né pérfundim té késaj pérpjekje modeste pér té
vlerésuar kontributin e ¢muar té prof. Demirajt
né zhvillimin e gjuhésisé shqgiptare mund té themi
se emri i tij si mésues, si profesor e shkencétar
éshté i mirénjohur jo vetém né hapésirén
shqiptare, po edhe mé gjeré, né botén shkencore
albanologjike. Ai éshté njé nga gjuhétarét shqip-
taré mé prodhues e me mé shumé interesa.
Kontributi i akademik Shaban Demirajt né arsimin
dhe shkencén shqiptare éshté tepér i gjeré pér
t'u pérshkruar né njé kumtesé, sepse emri,
studimet dhe vlera e veprés sé tij jané ato té njé
kolosi, ndaj, krahas emrave té tjeré té ndritur, ai
ka zéné njé vend té nderuar né panteonin e
kulturés shqiptare.

